
“Полацк – калыска беларускай дзяржаўнасці, духоўнасці і культуры”.





****************************


Владимир Точило: 


«Полоцк – лучший город Земли».





“Квітней у вяках, гарадоў нашых бацька,


Прымай хлебам-соллю гасцей і сяброў.


Памножым мы славу тваю і багацце,


Табе наша вернасць і любоў”.                        


 Н. Ермак





****************************


“Но сердце рвется лишь к тебе.


Ты – как маяк в моей судьбе”.          


А. Лешчанка





****************************


“О, как сказать мне нынче нужно.


Что я влюблён в тебя навек”.           


С. Вяткин





****************************





�





Полацку


                                            Валянціна Караван





…. І куды б вы, сцяжынкі, мяне не вялі,


Па якіх бы лясах не блукала я зранку,


Але ўкленчу на роднай бацькоўскай зямлі:


Ты калыска мая, ты мая калыханка.





Прадчуваю: званы раздаюцца бліжэй,


І таму на душы маёй смутак і горыч,


Бо заўжды для мяне ты за ўсё даражэй –


Старажытны і любы мне горад.





І мне плынню ніякай не хочацца плыць –


Для цябе безгалосым застацца падранкам.


За цябе маё сэрца начамі баліць –


Ты калыска мая і мая калыханка.


***





Ермак,Н. Табе, мой Полацк: верш / Н. Ермак // Ермак. Н. Рэха дабрыні: вершы / Н. Ермак. – Полацк, 2002. - С.9. 





Табе, мой Полацк


                                      Надзея Ермак





 Прызнання словы сыплю жменяй поўнай 


Табе, мой Полацк, родны, дарагі. 


Шмат на Зямлі ёсць гарадоў цудоўных, 


Ды дзе ты знойдзеш гэтакі другі. 





Шмат гарадоў, ты ж для мяне адзіны, 


Плывуць Дзвіной стагоддзі і гады… 


Сяброў маіх, дзяцей маіх Радзіма, 


І старажытны ты, і малады. 





Тут людзі ўсе – прапраўнукі Скарыны, 


Святло душы ў блакітных іх вачах 


Мне грэе сэрца нават на чужыне 


І ў сны мае прыходзіць па начах.





Хвалююць гераічныя паданні, 


Бы кожны продак – бацька мой ці брат. 


Люблю цябе, мой Полацк, на світанні, 


І ўвечары, і ў дождж, і ў зарапад. 





Дык распрамляй жа крылы шчасця шырай, 


Ты любы мне, як неба жураўлю. 


Жывіце, палачане, у згодзе, у міры. 


Сябры мае, я вельмі вас люблю. 


***





Полоцкое утро





Над землею стоит тишина,


Тают звезды – устали светить,-


Что-то в сквериках ищет луна,


Будто ей не пора уходить.





Машет алой косынкой восток,


День, приветствуя наш трудовой.


Будит мирно кварталы гудок


На большие дела позывной.





Где-то в небе исчез самолет,


Перекличку ведут поезда.


Это с песней могучей встает


Город мира, весны и труда.





Я горжусь за твой смелый


                                                   разбег,


За твоих неустанных творцов:


В наш бурлящий,


                                                стремительный век


Ты шагаешь в шеренге борцов.





Город строек, заводов, садов,


Я тебе свою песню пою.


Древний Полоцк! Сегодня ты


                                                  вновь


Утром юность встречаешь свою.


                                               П. Сутько.


***








Полоцку





Как много ты прошел дорог


Под гром и пламя канонады!


Но дружбу братскую сберег,


Разрушил с нею все преграды.





Сады вокруг тебя цветут,


Растут заводы корпусами.


Ты претворяешь в явь мечту


Своими сильными руками.





Течет могучая Двина,


Как и текла она веками,


Но удивляешься – сполна


Богат, стал город маяками.





Двина впервые видит их,


Ей «Нефтестроя» взлет по


нраву


Она о земляках своих


Разносит трудовую славу.


							Г. Буравко


***


Вяткін,С. Здравствуй, Полоцк!: верш / С. Вяткін // Сцяг кам-ма. – 1961. – 19 жніўня.








Здравствуй, Полоцк





Здравствуй, Полоцк, город


старинный!


Здравствуй память минувших лет!


Вековой твой простор былинный


Был в легендах не раз воспет.


Снова я прохожу переулком


Под шатром тополиных куп.


Бьется сердце от радости гулко,


И улыбка не сходит с губ.


Все мне дороги, мило, знакомо:


Я когда-то здесь часто гостил;


Вот из этого, помнится, дома


Я с девчонкой одною дружил.


Помню, вечер зарею алой


Красил улицы в яркий свет…


Она мне нечего не сказала


На признанье мое в ответ.


Пронеслось, пролетело мимо


Много весен и много зим.


Только образ ее незримый


И поныне в душе храним.


И как будто опять на свиданье,


Я пришел под ее окно…


Над кадетского корпуса зданьем


Звезды высыпали давно.


Как тогда, золотым нарядом


Небосвод одет голубой.


Здравствуй, Полоцк!


Как сердце радо


Долгожданной встрече с тобой!


***





Салодкая,Н. Полацку: верш / Н. Салодкая // Полацкі веснік. – 1998. – 11 жніўня.








Полацку


                                        Надзея Салодкая





Стыне Полацк вечарам расстайным


Без мяне на строме, на вятрах.


Спее песня ў велічных літаннях,


Горада майго крылаты птах.


Слухай, Полацк, новыя прыкметы


І старых, прашу, не забывай.


Плач стагоддзяў па мінулых летах


Поціхам плыве на небакрай.


Любы Полацк, светлых згадкаў места,


Палісады ў квецені вяргінь,


У парканах кусцікі агрэсту


Пьюць даверна ранішнюю сінь.


Ты маёй даверанай асобай


За спіной прыцішана застыў,


Самародак самай вартай пробы,


Мой шчасліва знодзены бурштын.


***





Хадаронак,С. Палюбіў цябе я, Полацк: верш / С. Хадаронак // Сцяг кам-му. – 1961. – 30 снежня.





Палюбіў цябе я, Полацк





Калі б мог


              цябе я,


                              родны Полацк,


Прытуліў бы моцна да грудзей.


Я люблю задорных і вясёлых


З чыстаю душой тваіх людзей.


Толькі-толькі


                               маладое ранне


Над табою прыпыняе ход –


Муляры на хісткіх рыштаваннях


Сустракаюць сонейка ўсход.


Лёгкіх кельмаў


                                    строгія ўзмахі


У тугіх мазолістых руках,


І па-над Дзвіной празрыстай


                                     гмахі


Вырастаюць быццам на дражжах


А твае красуні-палачанкі...


Хоць заедзь за самы акіян


Не сустрэнеш гэткі


                       позірк палкі,


Не ўбачыш гэты


                          лёгкі стан.


Не, да палачан любоў не сцерці


Ні нягодам розным, ні гадам,


Я гатоў ім сёння сваё сэрца


Кожнаму па частачцы


                                    аддаць.


Знаю: з імі ўсё адолець можна...


З кожным днём


                                                  ім Заўтра ўсё ясней.


Палюбіў цябе я,


                                              Полацк, моцна,


А людзей тваіх - яшчэ мацней!


***














Тэма 1. Сацыяльна-эканамічнае і палітычнае становішча Полацка


Урок 5. Полацк у Лівонскай вайне 1558-1582 гг.

Полацкая прывітальная


                               Б. Фрэйдкін





Усе прыдзвінне шумліва гамоніць,


Шчодра песнямі поўніцца зноў.


Мы ў Полацку нашым сягодня


Адусюль сустракаем сяброў.





З Украіны, Літвы і Расіі,


Бо сыны мы адзінай зямлі.


Разам ворагаў лютых касілі,


Разам шчасце сваё здабылі.





Тут калісьці над вежамі фортаў


Іван Грозны ўзняў рускі сцяг.


Пётр Першы ў дзіўных батфортах


Аглядаў неабсяжны прасцяг.





Пад кустамі пахучага бэзу


Захаваўся кавалак ядра.


Тут палкі на французай з-за лесу


Вёў Кульнёў пад раскаты “ура!”.





Партызанскім аснежаным раннем


М ў нялёгкіх баях пад Арлом


Ганарыліся мы, палачане,


Тусналобавай і Гараўцом.





Іх імёны авеяны славай.


Многа іншых герояў у нас.


Нашу моладзь за добрыя справы


Беларусь віншавала не раз.





Берагі ля Сафійкі крутыя.


Вы ўгледзьцеся ў далячынь:


Нафтабуда агні залатыя


Быццам зорачкі ззяюць у начы.


***





Лукша,В. Вал Ивана Грозного: стихотворение / В. Лукша // Лукша,В. Моя криничка / В. Лукша. – М., 1986. – с.52-53.  


    


Вал Ивана Грозного 





Тут ветер ошалело рыщет 


Да тучи клочьями летят. 


Времён ушедших пепелища 


Какой-то скрытый смысл таят. 





Средь лозняков седых теряясь, 


Двина уносит воды вдаль. 


И не понять, 


На сердца сердце радость 


Или пронзительная жаль… 





Тут Русь, окрепнув, ощутила 


Зов серебристых облаков. 


И этот вал установила – 


Следы младенческих шагов…





С деревьев ветер листья мечет. 


Кружась, 


Они летят с высот. 


Ужель их тысячное вече 


Разгадку тайны принесёт? … 





Свистят в орешниках синицы. 


Глаза закроешь – 


Вот они – 


Огнем крещёные бойцы, 


За ними – 


Русские сыны…  


Над кручей вечный сторож –


Полоцк,


Моя родимая земля.


Ее негромкий


Чистый голос 


Не  услыхать душой нельзя.





Струят таинственную силу


Свидетели немых веков.


Меня их слава осенила –


Я тоже к подвигам готов!...


***





Толстой,А.Н. Иван Грозный. Драматическая повесть в двух частях. Часть 1. Орел и орлица / А.Н. Толстой // 84 


Толстой,А.Н. Собр. соч. в 10-ти т., Т.9. – М., 1960. – с.621-627.





У драматычнай аповесці А. Талстога «Іван Грозны», у якую ўваходзяць дзве пъесы – «Арол і арліца” і 


“Трудныя гады” – разгортваюцца падзеі рускай гісторыі 1553-1571 гг.  Значнае месца ў дыялогіі адводзіцца Лівонскай вайне. 


Полацк быў узяты рускімі войскамі 15 лютага 1563 г. У чацвёртай частцы дылогіі, і паказана ўзяцце Полацка войскамі Івана Грознага.


***





Лукша,В. Апошні дзень Сокала: верш: [Замак Сокал на Полаччыне пабудаваны рускімі ў 1566 годзе і зруйнаваны захопнікамі 11 верасня 1579 г.]  / В. Лукша // 84(4Беи) Лукша В.  Атава / В. Лукша. – Мн., 1969. – с.50-52.


 


Апошні Дзень Сокала 


                                                  Валянцін Лукша





Над выспаю шалёны вецер свішча. 


Гаркавым дымам цягне з- за ракі. 


Што ж не чуваць варожае дружыны 


І воклічаў да бітвы не чутно? 


І ля гармат ужо клююць насамі 


Стамлёныя старыя пушкары. 


Чаму ж трывожна гэтак на душы, 


Хоць непрыступны горды горад Сокал, 


Хоць вежы сочаць пільнымі вачамі 


І чорныя, нібы ў тых сабак, 


Паразяўлялі пашчы ўсе гарматы? 


Апошні раз драч рыпнуў на ўзвалку,


Бы хтосьці на маснічыну ступіў. 


Лось недзе пратрубіў сігнал трывогі, 


У рукі папрасіліся мячы. 


Але не лось трубіў за пералескам – 


Трубіў трывожна баявы ражок, 


І над дарогай пыл узняўся рыжы. 


І зазвінелі звонкія падковы. 


Салдат перахрысціўся, у неба глянуў, 


Яно такім яму здалося блізкім – 


Хоць чарпані далонямі  і пі. 


Смылела каля вёсачкі быллё, 


І шызы дым спаўзаў да паплавоў. 


Чутно было дыханне чалавека 


У чуйнай цішыні за паўвярсты. 


І зразумелі ў замку, што бяда 


Над горадам павісла быццам хмара. 


Але не пасылаў парламенцёраў 


Для перамір’я горды горад Сокал. 


Не пасылаў, бо гордым, сакаліным, 


Было тады ў горада імя, 


І гордымі, як сокалы, былі 


Яго гаспадары і абаронцы. 





… Святая палачанская зямля! 


Ніколі галавы ты не схіляла, 


Не падала ніколі на калені, 


Якім бы грозным вораг твой ні быў. 


Без хітрыкаў ішла на чэсны бой, 


Каб погань не таптала родных гоняў 


І не піла святой вады з Дзвіны!.. 





Закашлялі ўсе адзінаццаць вежаў 


Сухім, траскучым, харавітым кашлем, 


Над ровам дым паплыў парахавы… 


Агонь лісой мядзянай падпаўзаў 


Да сцен. Ён вуркатаў і грыз бярвенне, 


І чорным станавілася яно. 


І галасы хрыпелі абаронцаў, 


І вочы станавіліся чырвонымі. 


І замак Сокал стаў вар’яцкім пеклам. 


Не! Тут было жахлівей, чым ў пекле. 


Тут быў агонь. Тут быў адзін агонь. 


Ды не ішлі на вал парламенцёры. 


Не! Людзі не выходзілі з агню, 


Каб літасці ў ворагаў прасіць. 


… Святая палачанская зямля! 


Ніколі галавы ты не схіляла, 


Не падала ніколі на калені, 


Якім бы грозным вораг твой ні быў. 


* * * 





Тэма 2. Культура Полацка.


Урок 9. Адраджэнне  ў Полацку








Францыск Скарына





Аколава,В. “Ад Францыска Скарыны – першыя кнігі”: верш / В. Аколава // 84(4Беи) Там, дзе вежы Сафіі. – Мн., 2003. – с.61.  Чз


* * *





Бічэль-Загнетава,Д. Першае падарожжа: верш / Д. Бічэль-Загнетава // Пад ветразем надзеі:  сучасная беларуская паэзія. Мн., 1989. – с. 198-199.    Ф1





Першае падарожжа


                                                          Данута Бічэль-Загнетава 





Рэкі нясуць на сумежжа адлігу.


Душы зняверваюць грошы, аж страх,


Едзе Скарына Францішак у Рыгу


З бацькам у першы гандлёвы свой шлях.





Знік родны бераг і камень Барысаў.


Месяц тапырыць па-змоўніцку рог.


Ціхай Радзімы лясныя абрысы


Сына жагнаюць на зменлівы торг.





Полацк зажураны ў засмужы ранка


Доўга на воку ўспамінам пячэ.


Копіць світанне Дзвіна-палачанка.


Даўгавы лёсам ісці ўжо шпарчэй.





...То ж чалавек прад кананнем гібее,


покуль не вып’е гаркоту да дна.


Рэчка ў канцы свайго шляху глыбее,


З морам спрачаецца ў вусці Дзвіна...





Залапатаў прамяніста пярынкамі


Пеўнік на жэрдацы на вежы Пятра.


Зачараваў, пэўна, вочы Скарынавы


Зваблівы бляск залатога пяра.





Горад – застаўка да будучай кнігі, -


Звязаны дахі з дахоўкі кулём.


На масяндзовую вулачку Рыгі


Уедзе адзін толькі вершнік з кап’ём.





Але ці доўга надзівішся з крамы?


Дзень быў запоўнены працай суздром.


З бацькам прыехаў не лыпаць вачамі,


А набіваць свае вслады дабром.





Скончыцца дня працавітага мліва,


Добры настрой – у капшук барыша.


Пройдзецца ноччу па краі заліва –


Ехаць далей пажадае душа.





Роднаму Полацку розум і думкі


У свеце збіраць працавітай пчалой.


Глянуць у вочы людзям навукі.


Роднае слова світаць пачало!


* * *


 


Брэская,Г. Францішку Скарыне: верш / Г. Брэская // Бел2 Полацку: Прыcвячаем 1140-годдзю любага роднага горада: вершы. – Полацк, 2002. – с.14. Чз 





Францішку Скарыне


     Ганна Брэская 





Сёння сонца нам радасцю свеціць,


Заліло ясным золатам дзень.


Я хачу праз сівыя сталецці


У мінуўшчыны даль паглядзець...





Зелянеюць на гонях пасевы,


Сочнай рунню ўзыйшоў маладняк.


- А ў вякох непраглядная цемень


Засцілала жыццёвы шлях.





Ой, вы родныя спелыя нівы!


Хто вам цвёрдую глебу ўзняў?


...Мне прыпомніўся вобраз Скарыны


3 поўнай жменяй жамчужын-зярнят.





Запаліў ты праменнем іскрыстым


Крыўдай вечнай засмучаны край.


Па грунтовай зямлі камяністай


Свежай ранай прайшла баразна.


,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,





Нахілілася долу калоссе,


Ціхім шэптам вітанне нам шле,


Рассыпаецца чырванню сонца,


Усміхаецца радасны дзень.


* * *








Бядуля,З. Паходні: верш, прысвечаны Ф. Скарыне / З. Бядуля // Бел Бацькаўшчына. – Мн., 1997. – с. 242-243.   Аб





Пажадаю Вам, палачане і палачанкі, каб тая першая падумка Вашага славутага продка, ураджэнца г. Полацка, вялікага вучонага Ф. Скарыны, што для «люду паспалітага» трэба пісаць кнігі на яго простай, зразумелай для яго мове, была заклікам да працы над эканамічным і нацыянальным адбудаваннем нашай многапакутнай бацькаўшчыны.


 


              (Янка Купала. 3 “Ліста да палачан»)


ПАХОДНІ


                                              Змітрок Бядуля 





На плітах алатырных залатых вякоў, 


На сочнай глебе сказаў з княжацкіх учынаў, 


На красках простых спеваў простых мужыкоў, 


Над плоймай струнных гукаў гучных адпачынаў 


Агнеюцца паходні.





Іх водблескі рунеюць многа соткаў лет. 


Квітнеюць, як лілеі казачнай крыніцы. 


А кожная з паходняў — сонца-сяміцвет, 


Якое мкнецца ўвышку, з яркай зараніцай 


Спрачаецца ўдодні.





Адвечныя скрыжалі роднае зямлі 


Хаваюць нашы скарбы, носяцца над краем, 


Паказваюць жыва, як дзяды жылі, 


Гавораць нам яскрава, што мы мелі, маем 


Ад песняроў-прарокаў:





Баянаў сын-наследнік — Ігара гусляр —


Пакінуў нам на славу песні залатыя.


Праз восем праў сталеццяў з краю ценяў, мар


Прыйшлі да нас, як госці, птахі-гуслі тыя,


Бы ззянне праз аблокі.





Пад попелам, пад пылам манастырскіх крат


Знайшлі стары пергамент песняў пад заховай.


Народы і плямёны, кожны на свой лад,


Гардзіліся знаходкай Ігарава Слова, Евангеллем славянаў.





Пад месяцам, пад сонцам Полацкіх капліц,


Пад спеўнымі званамі залачоных вежаў,


Пад паляўнічым рогам у явах таямніц


З'явіўся наш Скарына кветкай родных межаў,


Вясёлкай з-пад туману.





На мове паспалітай простых пастыроў


Тлумачыў ён прарокаў сказы-святапісы.


Жыў твор яго ў народзе, нібы ў жылах кроў,


Праменіўся над краем сонечнаю рысай,


Аздобаю нябёснай.





Пад замкам Гедыміна над ракой Віллёй


Яшчэ адзін тастамант славіў нашу долю:


То быў Літоўскі Статут. Праўдаю святой,


Імпэтнаю Пагоняй мкнуўся ён па полі


I па даліне роснай.





Яшчэ было паходняў па дарозе шмат,


Якія нам свяцілі ў цемры доўгай ночы:


Вянок народных несняў фарбамі багат,


I хмеліць сэрца, ззяннем слепіць вочы


Вянок наш мятарутны.





Ці помніце вы песні аб сваіх дзядох?


Ці бачыце паходні, родныя саколы?


Ці пойдзеце наперад па святых слядох?


Ці будзеце свяціцца ў родным творчым коле?


Ці будзеце магутны?


***

СКАРЫНА


                                          Алесь Дудар


(400-годдзю беларускага друку)





Не люблю, калі з роднай краіны


птушкі рвуцца ў далёкі вырай...


Я успомніў Францішка Скарыну,


што ў Полацку княжацкім вырас.





Ужо няма такіх настрояў,


як былі калісь даўно,—


бо сягоння над новай Дзвіною


перакінуўся новы мост.





Што Дзвіна!.. Для яе ўсё роўна,


хто пяе над яе берагамі.


Не яна мужычую мову


аправіла ў гнуткі пергамент.





0, Францішак... Францішак Скарына,


што над гранкай друкарскаю гнуўся!..


Ведай, праца твая пакарыла


новы свет для сівой Беларусі!





Бо сягоння спяваюць баяны,


бо ўжо разгарнуліся крыллі...


Перамогі вяселлем п'яныя,


мы ўспомнім Францішка Скарыну,





што радзіўся калісь над Дзвіною,


вандраваў над яе берагамі;


што аправіў мужычую мову


ў неўміраючы гнуткі пергамент.


***

Францішак Скарына


                                      Васіль Жуковіч


1


У справах цудоўных


Вялікага сына –


Святло старажытнай


Адметнай краіны.


Ён першадрукар,


Ён прарок мудрых кніжак –


Францішак Скарына,


Скарына Францішак.





У чутым далёка,


Шырока вядомым


Ёсць подых, ёсць рэха


Вясновага грому


І ёсць цудадзейна-


Гаючая ціша:


Францішак Скарына,


Скарына Фран-ці-шак!





Жыве яго Слова –


У ім дух Адраджэння,


Малітва-замова


Супроць адчужэння.


Хвала табе,


Маці святая – Краіна,


Што ты нарадзіла


Прамудрага сына!





2


Святло запаветаў


Пранеслі вякі.


Далёкі Скарына,


Ён блізкі такі!


Нібыта ікону,


Яго мастакі


Малююць з высокім натхненнем.


Праходзяць прад ім


Пакаленні;


Шануюць


Свайго бога кнігі


Адны,


Пасевы ахоўваюць ад сатаны,


Другія ж –


Усё сатане аддаюць.


І той робіць поле ўрадлівае голым,


І людзі не жаць і не сеяць ідуць,


Не  ў храм іх дарогі і сцежкі вядуць,


А толькі на дзікае чортава кола...





3


Бог кнігі,


Бязбожнікаў ён не крае,


Не ганіць нікога і не дакарае,


А ўсё прапаведуе людзям любоў


Да веры, да ведаў, сваіх каранёў.


Ён памятае


Берагі Палаты...


Вяртаецца ўсё з забыцця і скажэння,


Ён нам, доктар духу, нясе ачышчэнне –


Францішак Скарына. Святы. 


***

Апошні Сон Францыска Скарыны


Валянцін Лукша





Віруе недзе жыццябуйствам Прага —


Ніхто прыроды не змяніў закон.


I ходзіць,


Бы ў дубовай бочцы брага,


3 жаданнем неспатольным маладзён.





Ледзь сашчамлю прымружаныя вочы—


Прыгадваецца Полацк,


Родны дом,


Дзвіна лускою срэбнаю плюскоча,


У човен б'ецца галавою сом.





Крыжы Сафіі вогненая іскрацца, 


За Палатой пастух гудзе ў рог... 


Напэўна, людзям   трэба нараджацца, 


Каб несці шчодра па зямлі дабро.





А да дабра яшчэ даўмецца трэба,


Стаць у жыцці надзейна на крыло


Пад кракаўскім


I падуанскім небам,


Запасіць веды,


Спрыт


I рамясло.





Людское сэрца радасцю ўразіць 


Адразу змог адзіны шчасны міг, 


Як са станка плылі у злата-Празе 


Цаглінкі першых беларускіх кніг.





Няма на свеце справы непасільнай,


Хоць у паднеб'і кропля з кропляў мы...


Яшчэ ўспамін —


У войстрадахай Вільні


Кладу ў кайстру новыя тамы...





I бачу праз нядоўгія стагоддзі, 


Як над маёй свяшчэннаю зямлёй 


Рэй кніжны ўладарна карагодзіць 


I чысцінёй адорвае сваёй...





Праходзіць сон цяжкі,


Балючы,


Тонкі,-


На ранак зоркі пачынаюць браць,


I белымі пялёсткамі старонкі


На дол ляцяць,


Ляцяць,


Ляцяць,


Ляцяць...


***

СКАРЫНАВА ЛАСКА


                                           Пятро Сушко








Казаў


Сын Лукаша з Полацка


Вучоным мужам у Падуі:


— Дзякуй


За ведаў нязгаснае полымя,


Пайду


Землякоў ім радаваць.


Усе да мясцін тых,


Дзе нарадзіліся,


Вялікую ласку


Маюць...


Мужы вучоныя


Пагадзіліся,


Што так


Сапраўды бывае.


Белая Русь


Славу займела


3 ласкі


Свайго вандроўніка.


Кладуць славяне


Пашану белую


Да высокага


Помніка.


***

Скарынаўскае свята


                                        Надзея Ермак





(да 500-годдзя Скарыны)





Шуміць скарынаўскае свята,


Спявае ў сэрцы палачан,


І грае музыка заўзята,


І б’е вясёлкамі фантан.





Скарына! Кніг яго крылатых


Святло нам ззяе праз вякі.


Ён сеяў мудрасці зярняты,


Каб свет пазналі землякі.





Вучэння залажыў асновы,


Як трэба веды здабываць


На беларускай роднай мове


Жадаў ён з намі размаўляць.





Вучыў: як птушкі ўсё адвеку


Да родных гнёздаў зноў ляцяць,


Так без радзімы чалавеку


Няма ні шчасця, ні жыцця.





Дазволь жа сёння пакланіцца


Табе, шаноўны юбіляр.


За кніжак вечную крыніцу,


За гэты твой цудоўны дар.





Ты шлях праклаў нам да навукі,


Не пахіснуўся ў барацьбе...


Мы верым: прынясуць і ўнукі


Усе кветкі верасня табе.


***





Урок 19.  Полацк у гады Паўночнай вайны. 


Петр 1 у  Полацку. 





Сафійскі сабор

Сафія, Полацк – родны край


                                        Гальпяровіч Навум








Калі над Полацкам зіма


Засцеле снежныя абрусы,


Тады гісторыя сама


Гаворыць з краем беларускім.





Тады сафійскіх вежаў рух


Нібыта рук над белым полем


Кладзецца ценямі на брук


І працінае дрэваў голле.





Тады ласіныя сляды,


Як вязь скарынаўскіх прадмоваў.


І ў сэрцы ўстрапянуцца словы,


Што не згасаюць праз гады.





І забарвее небакрай,


І сонца на ўзыход памкнецца,


І сувязь зноў не прарвецца:


Сафія, Полацк – родны край.


***

Сабор


                                         Навум Гальпяровіч





                                             Памяці Валерыя Слюнчанкі


                                           Архітэктара-рэстаўратара





На золку раступіцца ноч і ўварвецца сабор


У раніцу, поўную птушак і пахаў салодкіх.


Абудзяцца дрэвы, і сонныя гмахі, і лодкі,


Як быццам сабор той паклікаў усіх за сабой.





Памкнецца праменьчык праз хмурую тоўшчу гардзін.


Ды доўжыцца сон. І не хоча ніхто прачынацца.


Хоць трэба ўставаць  і на  новыя справы збірацца,


Адлік пачынаць сваіх думных стваральных гадзін.





Бо сонца на вежах свае запаліла сцягі,


І промні спадаюць да долу са столі высокай.


Хай поўняцца думкі ўзнёслым, святым, дарагім,


І сцены павеюць суровым паданнем далёкім.





Прачніцеся, людзі! Паслухайце гэтую ціш,


Шурпатую мову муроў і скляпенняў аповяд.


Сабор! Ты з дакорам і гневам маўчыш,


Нібыта стагоддзяў сваіх абрываючы повязь.





Навошта ж тады гэта ўсё, калі згінеш і ты,


Як памяць, як сэрца, як светлая цёплая мроя.


Насунецца хмара, насунецца ноч нематы,


І сонца надзеі загіне за чорнай гарою.





Найменне тваё ад вечнага слова “збіраць”,


Каб душы яднаць, абудзіць чысціню і сумленне.


Ты шмат заплаціў, і за гордыя духу памкненні.





За праўду і волю. Таму і патрэбен ты нам.


Бо ты і сумленне для нас, і трывога, і сорам.


Сінеецца неба. Імчыцца ўдалеч Дзвіна.


І блізіцца бераг высокі з маўклівым саборам


*** 

У Полацкай Сафійцы. 1986





                                            Данута Бічэль-Загнетава





У Сафійцы граюць арганы.


Слухае край курганны.





Вырываюцца гукі праз тоўшчу вякоў


За муры з высокіх акоў.





Запаўняюць Сафійку высокім болем...


А над палескім атручаным полем


Адважным людам вядзецца бітва.


Гора – што брытва.





Дняпроўе – прорва.


Не Прыпяць – прыпек.





Жабоцькі скачуць па лугавіне


І паміраюць...


Жывое гіне.


О, велічных гукаў Прыдзвінне!





Адкуль на даўняй кафлі хімеры?


Адкуль на фрэсках тыгры, пантэры?


Адкуль у казках цмокі, гіены?


У колькіх каленах парушаны гены?





І ў птахаў сэрцы, а не маторы.


Рыб касякі не адмываюцца ў моры.


Але народ прыгажэе ў горы –


Прыціхлы, хворы.


Душой празоры.


*** 

Рыдает орган





Софийка – мой трепет Любови славянской,


Плывущий по нотной строке кипящей Двины,


Несёшь ты ключи от тайны в серебряной связке


На кольцах волны среди полей тишины.





Сквозь вьюгу горящей спирали вселенной,


Распятой в пассажах и трелях цепей звуковых,


Страдания призрак стучится в кирпичные стены:


Упавшим бессмертье даря, а счастья – живым.





Рыдает орган, во мне поднимая столетья,


Колеблются стены и купол скорбящей души,


И звуки вокала, пульсируя в бронзовой клети,


Всевышнего дух вызывают из белых вершин.





И глас моих предков дороги славянской


Трепещется влитым в хоральный аккорд.


То стоном последним летя, то огненной пляской,


То сечью за Русь идя в священный поход.


***

Сімяон Полацкі


                                Данута Бічэль 





Жыў-быў паэта, малітве адданы,


Ціхі манах, міласэрдзем гарэў.


Ды закавалі паэта ў кайданы.


Скутым павезлі ў Масковію ў хлеў.





Там вершатворцам служыў пад наглядам


Мовай чужою, ды сэрцам сваім.


Потым прапаў ён з усім маестатам:


Вершы – у пыле, а слава – як дым.





Шмат пераездаў такіх адбылося.


Любяць служыць маскалям крывічы.


Лепей паэту спаліцца на стосе,


Песню Радзіме сваёй пеючы.


* * *

Сімяон Полацкі


                                   Навум Гальпяровіч


                                        Вясна 1664 г.





Цені блукаюць у змрочных дварах,


Бруд і адчай, адзінота і голад...


Што там пішаш, маўклівы манах,


Што для радзімы вяшчуе твой голас?





Брацкая школа прыстанкам тваім


Болей ніколі, напэўна, не будзе,


І адляцяць у нябыт, нібы дым,


Родныя людзі.





І на расстайным гадоў скразняку


Будзеш, як клён той, маўклівы і голы.


Бачыш, услед уздымае руку


Родны твой Полацк?





Каб сярод царскіх раскошных палат


Раптам у горкую хвілю адчаю


Убачыў аднойчы, як кліча назад


Дзвінская чайка.





Ведай, не дома сустрэнеш свой скон,


Знікнуць і неба, і краскі, і бусел...


Моўчкі ў вечнасць глядзіць Сімяон:


Словам вярнуся.


* * *

Сімяон Полацкі


                                        Аркадзь Нафрановіч





Быў  ён, як цяпер вядома, з тых,


Хто не біў святым паклонаў лішніх.


Ды ўсё ж ходу спраў яго зямных


Памагаў, напэўна, Усявышні.





Не адну знаў мову, а ключы


Ад дзвюх роднасных – бярог у сэрцы.


Перавагу ім аддаючы,


Спавядаў іх як паэт да смерці.





Хай маскоўскі цар і адараў,


Толькі ў царстве вершаў быў шчаслівы,


Дзе нашмат вышэй ён за цара,


Дзе яго засеяныя нівы.





Ён масквіч – наканаваў так лёс,


Палачанін – існасцю сваёю.


Поўны самых смелых думак, кроз,


Штурмаваў жыццё, як грэкі Трою.





Верхняя друкарня – ды ў Крамлі! –


Пастараўся для яго цар Фёдар.


Фарбы пах мілей за кветак водар,


Лепшыя надзеі ажылі.





Нёс свой  крыж цярпліва, без ныцця


Самабытны, неўтаймоўны творца.


Хоць загасла полымя жыцця,


Ды гарэць, не гаснуць яго зорцы.





*** 

Каб сустрэцца, нашыя імёны





Па вірлівых крочылі шляхах...


Восень. Полацк. Помнік Сімяону,


І святло пяшчотнае ў вачах.





Каб я не згубіўся ў паняверцы,


Мне тады мой горад нагадаў,


Што аднойчы знойдзе маё сэрца


Тое, што я ўсё жыццё шукаў.





Каб адсюль сабраўшыся ў дарогу,


Несці зноў праз новыя гады


Пахвалу яму, каханню, Богу


У суладдзі лёсаў маладых.





***

